
CONVENIO DE COLABORACION ENTRE A AXENCIA DE TURISMO DE GALICIA E A
FUNDACION LEGAR PARA A SUBSTITUCION DE MATERIAL DE CUBRICION DE
CUBERTA E OBRAS DE ACONDICIONAMENTO INTERIOR DE EDIFICACION NA SEARA,
CONCELLO DE QUIROGA, PARA DESTINALA A CENTRO DE INTERPRETACION E SEDE
DA COLECCION MUSEOGRAFICA DE INSTRUMENTOS DE MUSICA DE RAIZ

O xerente de Turismo de Galicia

DECLARA:

Que a Axencia de Turismo de Galicia formalizou coa Fundacién Legar o instrumento
convencional arriba referido por un periodo de vixencia que abrangue dende o dia da sua

sinatura ata o 31 de decembro de 2024.

Que o instrumento convencional ten por obxecto establecer as bases de colaboracién
entre a Axencia de Turismo de Galicia e a Fundacion Legar para a substitucién de
material de cubricion e obras de acondicionamento interior de edificacion na Seara,
concello de Quiroga, para destinala a centro de Interpretacion e sede da coleccidn

museografica de instrumentos de musica de raiz.

Que existe converxencia de intereses entre as entidades asinantes en orde a consecucién

obxecto referido.
Que o instrumento convencional que se pretende asinar se fundamenta no seguinte:

Primeiro.- A Axencia de Turismo de Galicia, en virtude do disposto no artigo 9 dos seus
estatutos, aprobados polo Decreto 196/2012, do 27 de setembro, é a entidade publica
instrumental do sector publico autonémico de Galicia @ que lle corresponde o impulso e
execucion da politica turistica da Xunta de Galicia en relaciéon coa promocion da calidade
e innovacién, o desenvolvemento, mellora, informacién e difusiéon do sector turistico
galego, potenciando a devandita oferta, mediante a comercializacién, informaciéon e

difusion do produto turistico de Galicia.

Para lograr esta finalidade a Axencia de Turismo de Galicia acomete, no dmbito das suas
competencias, un decidido apoio & promocidn e fomento do sector turistico de Galicia a

través daquelas accions que lle permitan acadar os seus obxectivos.

Segundo.- A Fundacion Legar para a Preservacién da Musica de Raiz constituirona
Martina Ferradds Martinez e Xosé Xavier Blanco Nogueira, mediante escritura publica
outorgada en Vigo (Pontevedra) o 23 de novembro de 2021, ante o notario José Luis
Espinosa de Soto, co numero de protocolo 2.606. A Fundacidén esta declarada de interese
galego, sen animo de lucro, e esta inscrita no Rexistro de Fundaciéns de Interese Galego,
Seccion da Conselleria de Cultura, Educacién e Universidade, por Resolucién do 28 de
febreiro de 2022, da Secretaria Xeral Técnica da Conselleria de Cultura, Educacion e

Universidade (DOG n ° 47, do 9 de marzo).

Segundo consta no artigo 6 dos seus estatutos, a Fundacidn ten por obxecto «difundir e
promover a conservacién, melloramento, proteccidn, vixilancia e desenvolvemento da

musica de raiz».

Xavier Blanco, presidente do padroado da Fundacién, leva mais de 40 anos percorrendo
diferentes vilas e parroquias de Galicia gravando e catalogando todo tipo de
documentacion relacionada coa nosa cultura tradicional. Conta cun amplo arquivo
sonoro, recollido a través dos traballos de campo as persoas portadoras da nosa musica
de raiz, transmitida de xeracidén en xeracion a través da oralidade. Ademais posie unha
coleccién de mais de 900 instrumentos tradicionais galegos, todos eles clasificados

seguindo as sUas caracteristicas fisicas, timbricas e funcionais.

Terceiro.- Co obxectivo de dar a cofiecer este patrimonio musical, a Fundacion Legar
pensou nas montafias do Courel, concretamente na aldea da Seara (Quiroga), para crear
un centro de interpretacién de musica de raiz. Esta aldea conta cun patrimonio
arquitecténico que mostra as principais caracteristicas da arquitectura de montafia,
constituindo un magnifico conxunto de interese etnografico grazas & sua recuperacion
exemplar dende o punto de vista arquitecténico, respectando as caracteristicas da
arquitectura de montana. Por outra banda a aldea atépase nunha fermosa contorna de

natureza viva que transmite serenidade.

O Centro promove un ambiente creativo para a aprendizaxe e a transmision de

cofiecementos, buscando descubrir ao publico o significado do legado cultural tanxible,
que se expofa nas salas tematicas e do intanxible, que empregard como ferramenta de
transmision a Xavier Blanco, unindo a sabedoria e a tradicion oral en interaccidon coa
contorna, creando asi, espazos en calma. O obxectivo principal do Centro é a
investigacién, conservacién, divulgacion e a posta en valor do legado cultural e
patrimonial de raiz, sempre dende un prisma sinxelo e compresible, adaptandose ao

publico que o visite.

Este proxecto supdn ademais a posta en valor dos recursos turisticos da zona, o que
tamén contribuird 4 revalorizaciéon do turismo da Comunidade Auténoma. A aldea da
Seara e o concello de Quiroga son paraxes cun importante valor turistico. A Xunta de
Galicia esta por tanto interesada tanto na mellora e posta en valor do patrimonio como

na sua promocién co fin de dalo a cofiecer, conservalo e potenciar a promocidn turistica.

O concello do Quiroga foi obxecto de multiples actuacions no pasado converténdoo
nunha referencia turistica en turismo interior e de natureza. Para consolidar o atractivo
turistico é necesario ampliar a oferta, buscando a desestacionalizacion con actividades
atractivas para as familias visitantes polo que dende a Axencia de Turismo de Galicia

son fundamentais as actuacions na lifia indicada.

A través deste convenio de colaboracidon instruméntase a concesion directa dunha
subvencion ao abeiro do disposto nos artigos 19.4.c) e 26.2 a) da Lei 9/2007, do 13 de
xufio, de subvencidns de Galicia, e 36.c) e 40.1a) do Regulamento da dita lei, aprobado

polo Decreto 11/2009, do 8 de xaneiro.

Concorren, asi, razéns de interese publico que xustifican o outorgamento dunha
subvencion sen que proceda promover a concorrencia publica ao ser a Fundacion a unica
entidade que pode desenvolver a actuacién subvencionada, como titular dos inmobles e
cunha actuacién que se encadra dentro da lifia de actividades que contriblen ao
enriquecemento do patrimonio cultural galego. Este proxecto supon ademais a posta en
valor dos recursos turisticos da zona, o que tamén contribuird & revalorizaciéon do

turismo da Comunidade Auténoma.

Que os intereses converxentes das partes asinantes exclien o animo de lucro, e non

poden satisfacerse axeitadamente mediante a celebracién dun contrato dos

contemplados na Lei 9/2017, do 8 de novembro, de contratos do sector publico, pola que
se traspofien ao ordenamento xuridico espafol as Directivas do Parlamento Europeo e
do Consello 2014/23/UE e 2014/24/UE, de 26 de febreiro de 2014, ou doutro instrumento

alleo & natureza estritamente convencional.

En atencidn ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimase xustificado o recurso &
sinatura do instrumento convencional que se pretende, con exclusién doutras figuras.

E para que conste, asinase esta memoria, en Santiago de Compostela

O xerente de Turismo de Galicia

Antonio Casas Calvifio

Asinado por: CASAS CALVINO, JOSE ANTONIO

Cargo: Xerente de Turismo de Galicia
Data e hora: 24/05/2024 14:10:03

